
      Бул макалада тутумдук, салыштырма-укуктук, ту-

тумдук-түзүмдүк талдоонун жардамы аркылуу ишкердүү-

лүк чөйрөсүн кылмыш-укуктук жөнгө салуу талдоого алын-

ган. Ошондой эле ишкердүүлүк чөйрөсүн жазык-укуктук 

жөнгө салуунун улуттук мыйзам актыларында калыпта-

нышы, өнүгүшү жалпыланган. Эски жана жаңы мыйзам-

дарга салыштырма талдоо жүргүзүлгөн. Ошону менен 

бирдикте “ишкердүүлүк” аныктамасы боюнча дагы ойлор 

ортого салынып анын аныктамасын сыпаттоого далалат 

жасалган. Изилдөөнүн негизги максаты - Кыргызстандагы 

жазык мыйзамында ишкердүүлүктү жөнгө салуунун аба-

лы, ишкердүүлүк түшүнүк аппараттарын, талдоо менен 

анын аныктамасын иштеп чыгуу саналат.Ошондой эле 

ишкердүүлүк чөйрөсүн жөнгө салган жазык кодексиндеги 

бөлүмдөр, беренелер боюнча ойлор чагылдырылып аларды 

жакшыртуу боюнча сунуштар келтирилген. Изилдөөнүн 

жыйынтыктары ишкердүүлүктү жөнгө салуучу жазык 

укук тармагындагы мыйзам чыгаруучулук, укук колдонуу 

практикасында бул чөйрөдөгү илимий изилдөөлөрдө колдо-

нулушу мүмкүн. 

Негизги сөздөр: Конституция, ишкердүүлүк, менчик-

тештирүү, менчик, жөнгө салуу, жазык кодекси, аныкта-

ма, экономика. 

В статье на основе системного, сравнительно-право-

вого, системно-структурных методов исследования прове-

ден анализ уголовно-правового регулирования предпринима-

тельства. А также обобщены становление и развитие в 

национальном законодательстве уголовно-правового регу-

лирования предпринимательства. Проведен сравнитель-

ный анализ старого и нового закона. Вместе с этим пред-

ложены взгляды по определению “предпринимательства, 

сделана попытка сформулировать определения “предпри-

нимательства.” А также отражены взгляды по разделам 

и статьям уголовного кодекса регулирующее предпринима-

тельство, предложены меры их систематизации. Основ-

ной целью исследования - является посредством анализа 

определения понятия “предпринимательства” разработка 

его определения в уголовном законодательстве Кыргыз-

стана. Выработать меры по их совершенствованию. 

Результаты исследования могут быть использованы в за-

конотворческой деятельности в сфере регулирования пред-

принимательства, в частности в отрасли уголовного пра-

ва, в правоприменительной практике, в исследованиях дан-

ной сферы.  

Ключевые слова; Конституция, предприниматель-

ство, приватизация, собственность, регулирование, уго-

ловный кодек, определение, экономика. 

In the article, on the basis of systemic, comparatively legal, 

system-structural research methods, an analysis of the criminal 

law regulation of entrepreneurship is carried out. It also sum-

marizes the formation and development of the criminal law re-

gulation of entrepreneurship in the national legislation. A com-

parative analysis of the old and the new law. Along with this, 

views on the definition of “entrepreneurship are proposed, an 

attempt is made to formulate the definition of“ entrepreneur-

ship. ” It also reflects views on sections and articles of the cri-

minal code regulating entrepreneurship, and measures are pro-

posed for their systematization. The main goal of the study is to 

analyze the definition of the concept of “entrepreneurship” by 

developing its definition in the criminal legislation of Kyrgyz-

stan. To develop measures to improve them. The results of the 

study can be used in legislative activities in the field of regula-

tion of entrepreneurship, in particular in the field of criminal 

law, law enforcement practice, and in research in this area. 

Key words: Constitution, entrepreneurship, privatization, 

property, regulation, criminal codec, definition, economics. 

Учурдагы криминологиялык теория жана прак-

тика мурда болуп көрбөгөндөй өзгөрүүлөргө, толук-

тоолорго дуушар болууда. Бир жагынын көптөгөн 

жылдар бою калыптанган советтик криминологиялык 

доктрина ошол мезгилдеги коомдук мамилелерге ка-

рата багытталып, ошол мезгилдин кылмыштуулугун 

алдын алуу, эскертүү, бөгөт коюу боюнча чараларын 

изилдеп иштеп чыккан.  

Азыркы мезгилдеги коомдук мамилелердин өнү-

гүшү өрчүшү бир канча татаал болуп кылмыштуулук 

тенденциясы дагы бир канча татаалдашып кеткенди-

гин айта кетүү орундуу. 

Көптөгөн постсоветтик өлкөлөр  өз алдынчалуу-

лукка жетишүү менен бирдикте базар экономикасы-

нын формасына өтүштү. Баштапкы пландуу экономи-

кадан базар экономикасына өтүү калыптанган коом-

дук мамилелерди түп тамырынан бери өзгөрттү. 

Жаңы пайда болгон коомдук мамилелер кыл-

мыштуулуктун жаңы түрлөрүн гана пайда кылбастан, 

ага каршы күрөшүү боюнча илимий калыптанган жа-

ңы концепцияларды, идеяларды, илимий иштемелер-

ди иштеп чыгуу зарылчылыгын жаратты. 

Экономикалык мамилелер коомдук мамилелер-

дин ажырагыс бир бөлүгү катары кылмыштуулук де-

ген илдет менен тыгыз байланышкан. Учурдагы базар 

экономикасы эң оболу менчикин формаларын либе-

ралдаштыруу менен өз алдынча ишмердүүлүккө дагы 

кеңири жол алды. 

Кыргыз Республикасынын Конституциясынын 

42-беренеси [1] экономикалык чөйрөдө ишмердүү-

лүктү жөнгө салат ага ылайык: 

Ар ким өз мүлкүнө, өз ишмердигинин натыйжа-

ларына ээ болуу, колдонуу жана тескөө укугуна ээ. 

Ар ким экономикалык эркиндикке ээ, өз жөндөм-

дүүлүгү менен мүлкүн мыйзамда тыюу салынбаган ар 

кандай экономикалык ишмердүүлүк үчүн эркин кол-

донууга укуктуу. 

Ар ким эркин эмгектенүүгө, эмгекке жөндөмдүү-

лүгүн пайдаланууга, кесибин жана иштин түрүн 

тандоого, коопсуздуктун жана гигиенанын талапта-

рына жооп берген эмгектик коргоого жана эмгек 

шарттарына укуктуу, ошондой эле мыйзам менен бел-

гиленген жашоо минимумунан төмөн болбогон эмгек 

акы алуу укугуна ээ. 

Экономикалык мамилелер чөйрөсү мааниси маз-

муну жагынын бир топ өзгөрүүгө дуушар болуп жаңы 

кылмыштын түрлөрү пайда болду. Көбүнэсе бул кыл-

мыштар экономика чөйрөсүндө кеңири жайылып 

аларды алдын алуу чараларын иштеп чыгуу зарылчы-

лыгын жаратты. 

Кыргыз Республикасынын жаңы кабыл алынган 

жазык кодекси дагы экономика чөйрөсүндөгү кыл-

мыштарды өз алдынча главада караган [2]. Учурдун 

турмуштук чындыгы баштагы калыптанган көз ка-

раштарды, концепцияларды түп тамырынан бери өз-

гөртүп жаңыча кароого мажбурлоодо. 

 Мындан келип чыккандай экономика чөйрөсүн-

дө ишмердүүлүк кылуу үчүн жетиштүү укуктук негиз 

бар. Ошону менен бирдикте бул чөйрөдөгү ишмер-

дүүлүктүн негизги багыттарынын бири катары иш-

кердүүлүктү айтууга болот. Бул чөйрөнүн калыпта-

гандыгына бир канча гана жылдар болгондуктан анын 

натыйжасында келип чыккан укук бузуулар, анын 

ичинде кылмыштар дагы табияты боюнча толук кан-

дуу изилденип бүтө элек. 

Кылмыштуулук кылмыш менен түздөн-түз бай-

ланышкандыгына байланыштуу ишкердүүлүк чөйрө-

сүндөгү кылмыштардын толук тобу биротоло аныкта-

ла элек. Ошону менен бирдикте болуп көрбөгөндөй 

тездикте жаңы кылмыштардын түрү калыптанууда. 

Жазык мыйзам менен кошо криминология дагы 

бул илдеттерге каршы күрөшүүдө адкеваттуу иш ча-

раларды, иштемелерди, көз караштарды иштеп чыгуу 

милдетин коюууда. 

Ишкердүүлүк чөйрөсүндөгү кылмыштуулукту 

талдоого алуу бир канча факторлор менен шарттал-

ган, атап айтканда; 

- ишкердүүлүк чөйрөсүнүн татаалдыгы; 

- бул чөйрөдөгү кылмыштуу жосундардын тобу 

толук кандуу ажыратылып бүтө электиги; 

- экономикалык чөйрөдөгү ишмердүүлүктөн иш-

кердүүлүк чөйрөсүн ажыратып алуунун татаалдыгы 

усулдук, концептуалдык жактан иштелип чыкпаган-

дыгы; 

- криминологиялык жактан ишкердүүлүк чөйрө-

сүн таануу бүчүр абалында; 

- Ата-мекендик окумуштуулар тарабынан толук 

кандуу изилденбеши; 

Ишкердүүлүк чөйрөсүндөгү кылмыштуу жосун-

дарды аныктоонун усулдук жактары толук кандуу 

иштелип чыкпагандыгы саналат. 

Ишкердүүлүк чөйрөсүндөгү кылмыштуулукту 

изилдөөдө бир топ окумуштуулар чоң эмгек сиңи-

ришкен. Алардын ичинен В.М. Долгованы, М.А. 

Кауфманды, Р.Н. Марченкону, В.П. Ревинди Н.Д. 

Эриашвилини, А.М. Яковлевди жана башкаларды ай-

тууга болот. Ошону менен бирдикте ишкердүүлүк 

чөйрөсү ата мекендик окумуштуулар тарабынан дагы 

изилдөөгө алынган, алардын катарын төмөнкүлөрдү 

кошууга болот К.М. Осмоналиевди, К.И. Джянбаев-

ди, А.М. Джоробекованы, А.Ш Шаршеналиевди жана 

башкаларды кошууга болот. 

Кыргызстан базар экономикасына өткөндөн бери 

бир канча жылдар өттү. Мамлекттин пайдубалын кө-

төрүүдө чарба жүргүзүүчү субъектилердин ролу ая-

бай жогору. 

 Кыргыз Республикасынын эгемендүүлүк Кон-

ституциясы [1] совет тутумундагы коомдук мамиле-

лерди түп тамырынан бери өзгөртүп, менчиктин мо-

нополиялык мамлекеттик формасынын жеке менчик 

формаларын таануу менен бирдикте экономикалык 

эркиндик берди. 

Чарба жүргүзүүчү субъектилерге бир катар че-

немдик актылар иштелип чыгып, алардын маанилүү 

бөлүгү катары Кыргыз Республикасынын 1994-жылы 

кабыл алынган «мамлекеттен ажыратуу жана менчик-

тештирүү» [3] жүнүндөгү мыйзамы саналат. 

Советтик пландуу экономика кыйроого учуроо 

менен бирдикте жаңы базар экономикалык мамиле-

лерге өтүү нугу пайда болуп, мунун натыйжасында 

«ишкердүүлүк» деген түшүнүк коомдук аң-сезимге 

орной баштады. 

Кыргызстандын алгачкы эгемендүүлүк жылда-

рындагы базар экономикалык формасына өтүүсү бир 

кыйла татаал болуп, анын жакшы жана жаман жакта-

ры менен айкалышта түптөлө баштады. 

Мамлекеттик менчиктен, жеке менчиктин ажы-

ратылышы адамдардын жаңыча ой жүгүртүү менен 

рынок мамилелерине карата болгон көз караштарын 

калыптандыра баштады. 

Арадан бир канча ондогон жылдар өткөндүгүнө 

карабастан, рынок экономикасы өзүнүн өнүгүү жо-

луна түшүү менен бирдикте, жаңы багыттарын ачып 

көрсөтүүдө. 

Бул мыйзамдын кабыл алынышы менчик ээси 

болуу мүмкүнчүлүгүн гана жаратпастан, ал менчикти 

өз кароосу менен кандай пайдаланууга, тескөөгө, ээ-

лик кылуу мүмкүнчүлүгүн берди. 

Мамлекеттик менчиктин ажырымы карапайым 

адамдарга алгачкы рынок шарттарында аракеттенүү 

мүмкүнчүлүгүн берди. Ошону менен бирдикте коом-

дук мамилелер чөйрөсүндө жаңы ишкердүүлүк мами-

лелери калыптана баштады. Ишкердүүлүктү жөнгө 

салуучу көптөгөн мыйзам актыларын иштеп чыгуу 

менен бирдикте, ал мамилелердеги деликтик мамиле-

лерди жөнгө сала баштады. Башкача айтканда, ишкер-

дүүлүк чөйрөсүндөгү укук бузуулар, анын ичинде 

маанилүү болгон кылмыш жосундары аныкталып, 

аларга карата жазык жоопкерчилиги каралды. 

Тактап айтканда, 1997-жылы кабыл алынган 

Кыргыз Республикасынын Кылмыш-жазык кодексин-

де атайын сегизинчи бөлүмдө «Экономика чөйрөсүн-

дөгү» кылмыштар үчүн жоопкерчилик каралган [4]. 

Мисалы, 178-берене «Мыйзамдуу ишкердик кы-

луу ишине тоскоолдук кылуу», 180-берене «Мыйзам-

сыз ишкердик кылуу» деген беренелерди караган. 

Мындан сырткары бир канча ишкердүүлүк чөйрөсүн-

дөгү кылмыштарды караган. Мисалы, 217-берене 

«Атайылап жасалган банкротчулук», 218-берене 

«Жалган банкротчулук» жоопкерчилигин караган. 

Ошону менен бирдикте мамлекеттин укуктук 

саясатында ишкердүүлүккө тоскоолдук кылуучу бө-

гөттөрдү жоюу, бюрократиялык талаптарды кыскар-

туу, ишкердүүлүктү көзөмөлдөөчү органдардын 

укуктарын чектоо, ашыкча кийлигишүүсүнө жол бер-

бөө боюнча бир канча иш чаралар каралган. 

Акыркы мезгилдеги Кыргызстандагы укуктук 

реформалар ишкердүүлүк чөйрөсүндөгү  кылмыштуу 

жосундарды декриминализациялоо, гумандаштыруу 

менен коштолгон.  

Мисал катары эски кылмыш ЖКда маани ма-

ңызы жагынан жарандык-укуктук мамилелерге таан-

дык кээ бир ченемдер орун алган. Жаңы жазык кодек-

синде бул ченемдер алынып салынган. Мисалы “то-

вар белгисин мыйзамсыз колдонуу”, “банкрот болуу-

да укукка негизсиз аракеттерди жасоо” сыяктуу че-

немдер алынып салынды. 

Айта кетүү орундуу жаңы жазык кодексинде иш-

кердүүлүк чөйрөсүндөгү жоопкерчиликти караган 

жаңы беренелер 211-берене. “Мыйзамсыз ишкердик 

же банктык иш,” 213-берене “Жалган ишкердик”, 

324-берене “Кызмат адамынын ишкердикке мыйзам-

сыз катышуусу” каралган [2].  

Жалпылап алганда, жаңы кабыл алынган жазык 

кодекси ишкердүүлүк чөйрөсүндөгү мамилелерди жа-

зыктык-укуктук жактан жөнгө салууда бир канча ал-

дыңкы жазык-укуктук концепцияларды колдонгон-

дугу мактоого татыктуу. 

Айта кетүү орундуу жаңы мыйзамда кызмат ада-

мынын ишкердүүлүккө катышуусун чектөө менен 

жоопкерчиликти орноткон ЖК 324-берене мамлекет-

тик кызмат чөйрөсүндөгү коррупциялык элементтер-

ди жоюууда өз пайдасын тийгизет деген ойдобуз. 

Бирок, белгилей кетүү керек ишкердүүлүк чөй-

рөсүндөгү кылмыштуу жосундар так айрыбашталган 

эмес. Алар экономикалык чарба жүргүзүү чөйрөсүн-

дөгү кылмыштар главасында каралган. 

Биздин оюбузча ишкердүүлүк чөйрөсүндөгү 

кылмыштарды өз алдынча главада кароо менен алар-

ды экономикалык кылмыштардан айырмалоо зарыл. 

Ошону менен бирдикте жаңы кабыл алынган жа-

зык кодексиндеги тиркемеге “ишкердүүлүк” деген тү-

шүнүктү киргизип, аны төмөндөгүдөй редакцияда бе-

рүү зарыл.  

 Ишкердүүлүк – бул физикалык, же юридикалык 

жактын өз тобокелчилигине негизделген такай пайда 

табуу максатын көздөгөн, менчиктин ар кандай фор-

масына негизделген, мамлекеттик органдардан кат-

тоодон өткөн Кыргыз Республикасынын мыйзамда-

рына ылайык зарыл болгон учурда лизенцияланган 

ишмердүүлүк. Ошондой эле, бул кылмыштардын 

санкцияларында мүмкүнчүлүгү болушунча эркин-

диктен ажыратуу менен коштолбогон жаза чараларын 

кароо максатка ылайыктуу деген ойдобуз. 

Кыргыз Республикасынын ЖК 211-беренесинде-

ги “Мыйзамсыз ишкердик же банктык иш” деген бе-

рененин акыркы абзацын же лицензиялоонун шартта-

рын бузуу менен жүзөгө ашыруу, же болбосо тийиш-

түү ишкердүүлүк менен алектенүү укугун берүүчү 

талаптарды сактабаса деп толуктоо зарыл. 

 ЖК 324-беренесиндеги “Кызмат адамынын иш-

кердикке мыйзамсыз катышуусу” деген берененин 

акыркы абзацын “же мындай уюмду жеке өзү, же бол-

босо ишенимдүү кадамы аркылуу башкарууга каты-

шуусу, эгерде мыйзам тикелей мындай ишмердүүлүк-

кө кызмат адамына тыюу салса”деп толуктоо зарыл.  

Адабияттар: 

1. Кыргыз Республикасынын Конституциясы (КР 2016-

жылдын 28-декабрындагы N 218 Мыйзамынын редак-

циясына ылайык) (КР 2010-жылдын 27-июнундагы 

Мыйзамы менен колдонууга киргизилди) 

2. Кыргыз Республикасынын Жазык Кодекси 2017-жыл-

дын 2-февралы № 19 (КР 2017-жылдын 24-январындагы 

№10 Мыйзамы менен 2019-жылдын 1-январынан тар-

тып колдонууга киргизилди). 

3. Закон Кыргызской Республики от 12 января 1994 года 

№1385-XII «О разгосударствлении и приватизации го-

сударственной собственности в Кыргызской Республи-

ке. 

4. Кыргыз Республикасынын кылмыш-жаза кодекси 1997-

жылдын 1-октябры N 68. 

 
_______________________________________________________ 

 

http://cbd.minjust.gov.kg/act/view/ru-ru/111703?cl=ky-kg

